Scumond da publicaziun fin

venderdi, ils 7-3-2008, a las 11.00

Communicaziun a las medias

davart il quint dal chantun Grischun 2007

Il quint statal dal chantun Grischun serra puspè cun in bun resultat

Cun il quint dal chantun 2007 cuntinuescha la tendenza positiva ch'exista dapi l'onn 2004. Il quint serra cun in surpli dal retgav da 50.1 milliuns francs. En quest resultat èn resguardadas las amortisaziuns supplementaras sin construcziuns autas e sin il mobigliar en la dimensiun da 53.8 milliuns francs. Quellas ston anc vegnir approvadas dal cussegl grond. Senza resguardar questas amortisaziuns spezialas resulta in surpli dal retgav da 103.9 milliuns francs (onn precedent 121.3 milliuns francs). Il quint 2007 cuntegna expensas per projects innovativs en la dimensiun da 56.1 milliuns francs. 

Las investiziuns nettas importan 185 milliuns francs. Il volumen budgetà vegn sutpassà per 17.3 milliuns francs, il volumen budgetà da l'onn precedent vegn dentant surpassà per 18 milliuns francs resp. per 10.8%. 

Il grad d'atgna finanziaziun da las investiziuns nettas importa 166.4% (onn precedent 194.2%). Il debit chantunal minim dad 8.5 milliuns francs ch'era anc avant maun l'onn passà è sa midà – grazia al resultat da finanziaziun ch'è puspè positiv – en ina facultad chantunala netta da 111 milliuns francs.

Cun il quint 2007 han pudì vegnir cuntanschidas tut las finamiras dal cussegl grond ch'èn impurtantas per la politica da finanzas. Grazia als buns rendaquints dals ultims trais onns è l'agen chapital s'augmentà en il fratemp a circa 523 milliuns francs. Questa situaziun finanziala solida è fitg impurtant per ils proxims onns, cunquai ch'i ston vegnir cumpensadas ulteriuras grevezzas considerablas. Uschia smanatschan al chantun grondas perditas da rendita pervia da la revisiun da la lescha da taglia ch'è gia vegnida concludida e pervia da la reducziun dal pe da taglia. Da la vart da las expensas vegnan a duvrar blers meds finanzialas ils projects innovativs che n'èn anc betg vegnids realisads dal tuttafatg e la NGF grischuna (la nova concepziun da la gulivaziun da finanzas e da la repartiziun da las incumbensas tranter il chantun e las vischnancas). Gia per dumagnar questas grevezzas supplementaras èsi indispensabel d'accumular avunda agen chapital e da duvrar er vinavant ils daners publics en moda spargnusa. 

Quint current

Las expensas totalas dal quint current importan 2'334.2 milliuns francs. Ellas sa chattan per 51 milliuns francs (+ 2.2%) sur il preventiv. En cumparegliaziun cun il quint da l'onn precedent è quai in augment da 123 milliuns francs (+ 5.6%). Il retgav total è s'augmentà per 62.5 milliuns francs (+ 2.7%) sin 2'384.3 milliuns francs en cumparegliaziun cun il preventiv. Cumpareglià cun il quint 2006 rectifitgà importa l'augment dal retgav 51.8 milliuns francs (+ 2.2%). Il surpli dal retgav ch'è vegnì realisà cun 50.1 milliuns francs surpassa il preventiv per 11.5 milliuns francs (+ 29.8%). 

Da la vart da la rendita èn da gronda impurtanza las entradas ch'èn puspè pli autas or da las taglias chantunalas. Cun 757.3 milliuns francs surpassan ils retgavs da taglia il preventiv per 30 milliuns francs (+ 4.1%) e l'onn precedent per var 24 milliuns francs (+ 3.2%). Dal retgav supplementar tutgan 32.5 milliuns francs a las taglias sin il gudogn e sin il chapital da persunas giuridicas, 8.4 milliuns francs a las taglias sin il gudogn tras la vendita da bains immobigliars e 4.1 milliuns francs a las taxas spezialas sin la facultad. Las taglias sin las entradas e sin la facultad da persunas natiralas (- 8 milliuns francs) e las taglias sin l'ierta e sin donaziuns (- 7.7 milliuns francs) n'han dentant betg pudì cuntanscher las prognosas dal preventiv. La consegna dal gudogn da la BCG al chantun (+ 11 milliuns francs, inclusiv la dividenda sin CP da la BCG) – ch'è cumprovada en ils retgavs da facultad – ha danovamain surpassà il preventiv. Grazia a las tariffas da tschains augmentadas e grazia a la liquiditad meglierada èn er ils ulteriurs retgavs da facultad nets stads per 7.7 milliuns francs pli auts che planisads. In'ulteriura meglieraziun da totalmain 13.8 milliuns francs visavi il preventiv resulta da las quotas vi da las entradas federalas. Impurtant è qua la quota vi da la taglia federala anticipada (+ 5.4 milliuns francs) sco er la quota vi dal retgav da las taglias federalas directas (+ 7.8 milliuns francs). Las indemnisaziuns (+ 6.6 milliuns francs) han medemamain surpassà considerablamain las prognosas dal preventiv. Ils tschains d'aua èn dentant restads per 4 milliuns francs sut il preventiv. Per 11.8 milliuns francs n'han er las contribuziuns da la confederaziun betg pudì ademplir las aspectativas. Quai ha da far en spezial cun las expensas pli pitschnas per il mantegniment da las vias naziunalas e cun lur influenza sin il quint da las vias.

Da la vart dals custs èn resultads – cumpareglià cun il preventiv – custs supplementars da 53.8 milliuns francs cunzunt pervia da las amortisaziuns supplementaras sin la facultad administrativa. Questa posiziun sto anc vegnir approvada dal cussegl grond. Las amortisaziuns ordinarias sin bains reals e sin contribuziuns d'investiziun sco er per la construcziun da vias èn dentant restadas sut las aspectativas dal preventiv, e quai sco consequenza dal volumen d'investiziun pli pitschen. Pervia da la contribuziun a la fundaziun per innovaziun, svilup e perscrutaziun (project innovativ) en la dimensiun da 30 milliuns francs che n'è betg vegnida budgetada surpassan las contribuziuns chantunalas il preventiv per 13.1 milliuns francs. Cun excepziun da las contribuziuns al studi universitar ed a las scolas professiunalas superiuras (+ 7 milliuns francs) sco er al traffic public (+ 1.1 milliuns francs) sutpassan las ulteriuras contribuziuns il preventiv. En ils ulteriurs secturs da custs èn vegnids cuntanschids senza excepziuns megliers resultats che planisà. Tar ils custs da persunal è vegnida sutpassada la directiva dal preventiv per 3.7 milliuns francs (- 1.2%). Cun totalmain 283.3 milliuns francs cumprovan ils custs reals expensas ch'èn per 36.9 milliuns francs pli pitschnas che quellas previsas en il preventiv. Quellas expensas reducidas derivan da las lavurs da mantegniment per las vias ch'èn stadas 24.8 milliuns francs pli pitschnas che l'onn precedent. Custs reals pli pitschens han er chaschunà il mantegniment da construcziuns autas (- 3.0 milliuns francs) sco er l'intermediaziun d'energia da participaziun (- 2.2 milliuns francs). Quella è dentant er confruntada cun entradas ch'èn correspundentamain pli pitschnas. 

Quint d'investiziun

Sin donn e cust dal quint d'investiziun èn vegnids impundids totalmain 389.9 milliuns francs (onn precedent 374.2 milliuns francs). Da quels tutgan 124.4 milliuns francs al quint da las vias (onn precedent 131.9 milliuns francs). 

Il volumen d'investiziuns brut da 409.8 milliuns francs – ch'era vegnì permess dal cussegl grond cun il preventiv 2007 – è vegnì sutpassà per 19.9 milliuns francs. 18 milliuns francs derivan da las investiziuns pli pitschnas per las vias. Medemamain n'han ils meds finanzials ch'eran vegnids mess a disposiziun per ils ulteriurs secturs d'investiziun betg pudì vegnir tratgs a niz cumplainamain. Percunter han las contribuziuns transitoricas d'investiziun – en spezial las contribuziuns federalas vi da la sanaziun tecnica da la VR – surpassà il preventiv per totalmain 8.4 milliuns francs. 

Cun 204.9 milliuns francs surpassan las entradas d'investiziun il preventiv mo per 2.6 milliuns francs. Perquai ch'il volumen d'investiziun en la construcziun da vias è stà pli pitschen èn vegnidas deliberadas main contribuziuns federalas. Percunter ha il traffic public survegnì dapli contribuziuns federalas transitoricas che spetgà. 

Suenter la deducziun da las entradas imputablas restan investiziuns nettas da 185 milliuns francs (onn precedent 167 milliuns francs) che ston vegnir finanziadas dal chantun. La quota d'investiziuns, q.v.d. la part da las expensas d'investiziun vi da las expensas totalas consolidadas (inclusiv las contribuziuns transitoricas) , è restada cun 17.5% sin il nivel da l'onn precedent e sin in nivel aut cumpareglià cun ils auters chantuns.

Quint da las vias

Pervia da la reducziun da las expensas per la construcziun e per il mantegniment da las vias èn las expensas totalas consolidadas da la finanziaziun speziala "vias" sa reducidas marcantamain en cumparegliaziun cun l'onn 2006, e quai per 46.5 milliuns francs sin 311.8 milliuns francs. Las entradas totalas cumparegliablas èn medemamain per 23.2 milliuns francs pli pitschnas che previsas en il preventiv e cuntanschan la summa da 317.2 milliuns francs. 

La finanziaziun speziala serra pia per la segunda giada ina suenter l'autra cun in resultat positiv e però cun in surpli dal retgav da 5.4 milliuns francs, e quai en cumparegliaziun cun in surpli d'expensas ch'era vegnì budgetà cun 17.9 milliuns francs.

Il dabun cumulà da la finanziaziun speziala "vias" s'augmenta uschia per la fin da l'onn 2007 a 9 milliuns francs.

Finanziaziun

Il quint current che serra cun in resultat positiv distgargia considerablamain il quint da finanziaziun. Il total da 307.8 milliuns francs dals meds finanzials or d'atgna finanziaziun sa chatta per 89.2 milliuns francs sur la valur dal preventiv. Da la cumparegliaziun dals meds finanzials or d'atgna finanziaziun e da las investiziuns nettas decisivas da 185 milliuns francs resulta in surpli da finanziaziun da 122.8 milliuns francs resp. in grad d'atgna finanziaziun da las investiziuns nettas da 166.4% (onn precedent 194.2%). Il debit chantunal betg cuvrì (chapital ester minus facultad finanziala) dad 8.5 milliuns francs da l'onn precedent ha pudì vegnir eliminà dal tuttafatg ed ha pudì vegnir transfurmà en ina facultad chantunala netta da 111 milliuns francs per la fin da l'onn 2007.

2006 2007 2007

milliuns CHF %

QUINT CURRENT

2'211.2 Total da las expensas 2'334.2 2'283.2 51.0 2.2

da quai:

292.0 custs da persunal 299.1 302.8 -3.7 -1.2

311.3 custs reals 283.3 320.2 -36.9 -11.5

19.4 tschains passivs 19.1 19.4 -0.3 -1.5

8.2 amortisaziuns sin la facultad finanziala 4.6 5.0 -0.4 -8.0

157.1 amortisaziuns ordinarias sin la facultad administrativa 174.3 186.7 -12.4 -6.6

30.5 amortisaziuns supplementaras sin la facultad 

administrativa

53.8 53.8

530.3 contribuziuns chantunalas a terzas persunas 592.7 579.6 13.1 2.3

430.1 contribuziuns transitoricas 439.0 444.0 -5.0 -1.1

2'332.5 Total dal retgav 2'384.3 2'321.8 62.5 2.7

da quai:

733.5 taglias  757.3 727.3 30.0 4.1

45.3 tschains d'aua, regals e concessiuns  39.7 44.1 -4.4 -10.0

100.9 retgavs da facultad ordinaris  108.6 89.9 18.7 20.8

140.5 indemnisaziuns 141.5 134.9 6.6 4.9

194.5 quotas vi d'entradas federalas 213.4 199.6 13.8 6.9

247.0 contribuziuns da la confederaziun per l'agen quint 222.3 234.1 -11.8 -5.0

430.1 contribuziuns transitoricas 439.0 444.0 -5.0 -1.1

121.3 Surpli dal retgav 50.1 38.6 11.5 29.8

QUINT D'INVESTIZIUN

374.2 Expensas d'investiziun 389.9 409.8 -19.9 -4.9

da quai:

128.0 vias ed ulteriuras construcziuns bassas 119.0 136.0 -17.0 -12.5

8.0 construcziuns autas 17.3 20.6 -3.3 -16.0

9.1 mobiglias, maschinas, indrizs 9.9 11.4 -1.5 -13.2

11.8 emprests da daners e participaziuns 2.5 6.7 -4.2 -62.7

96.9 contribuziuns chantunalas per investiziuns 117.6 119.8 -2.2 -1.8

119.4 contribuziuns d'investiziun transitoricas 121.9 113.5 8.4 7.4

207.2 Entradas d'investiziun 204.9 207.5 -2.6 -1.3

da quai:

83.5 contribuziuns da la confederaziun per l'agen quint 79.5 91.7 -12.2 -13.3

119.4 contribuziuns transitoricas 121.9 113.5 8.4 7.4

167.0 Investiziuns nettas  185.0 202.3 -17.3 -8.6

QUINT DA FINANZIAZIUN

167.0 investiziuns nettas  185.0 202.3 -17.3 -8.6

324.3 atgna finanziaziun 307.8 218.6 89.2 40.8

157.3 Surpli da finanziaziun 122.8 16.3 106.5 653.4

194.2% Grad d'atgna finanziaziun 166.4% 108.1%

QUINT GENERAL

2'125.5

expensas totalas consolidadas I

 *) 2'231.3 2'253.8 -22.5 -1.0

2'282.8

entradas totalas consolidadas I

 *) 2'354.1 2'270.1 84.0 3.7

*)

 inclusiv contribuziuns transitoricas 

SURVISTA DAL QUINT DAL CHANTUN GRISCHUN 2007

Divergenza

dal preventiv

milliuns CHF


1
5

